
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঘুসখোরি বুদ্ধি।
১৫



 কর্ম্মচারী। তাহার উপায় আছে, আপনি মনে করিলে, আমাদিগকে সম্পূর্ণরূপে সাহায্য করিতে পারিবেন, আপনাকে সরকারী কার্য্যের কোনরূপ ত্রুটিও করিতে হইবে না। অধিকন্তু আপনার কিছু লাভ হইবারও বিশেষ সম্ভাবনা আছে।

 দারোগা। সরকারী কার্য্য বজায় রাখিয়া আপনারা আমার নিকট হইতে কিরূপ সাহায্য প্রার্থনা করেন?

 কর্ম্মচারী। দাঙ্গা বা আমাদিগের জমি দখল করিয়া লইবার পূর্ব্বে আপনি কোনরূপ প্রতিবন্ধকতাচরণ করিবেন না। কার্য্য শেষ হইয়া গেলে, আমাদিগকে আইন-অনুযায়ী যেরূপ দোষে দোষী বিবেচনা করেন, আমাদিগের উপর সেইরূপ মোকদ্দমা চালাইবেন।

 দারোগা। আপনাদিগের উদ্দেশ্য আমি বেশ বুঝিতে পারিতেছি, আপনাদিগের ইচ্ছা, দাঙ্গা হইয়া যাউক, তাহার পর যা হয় হইবে। কেমন নয়?

 কর্ম্মচারী। যে কোন প্রকারে আমাদের দখল করা প্রয়োজন।

 দারোগা। এ প্রকার কার্য্য প্রায় বিনা-দাঙ্গায় সম্পন্ন হয় না।

 কর্ম্মচারী। না, তাহা হইলে আমাদিগের সুবিধা হয় না।

 দারোগা। আপনাদিগের সুবিধায় আমার লাভ?

 কর্ম্মচারী। লাভ বিলক্ষণ আছে।

 দারোগা। কিরূপ বিলক্ষণ লাভ আছে?

 কর্ম্মচারী। আপনি আমাদিগের দাঙ্গা বন্ধ করিয়া দিবেন না, আমরা আপনাকে পাঁচশত টাকা প্রদান করিব।

 দারোগা। এ কার্য্য পাঁচশত টাকায় হইবার সম্ভাবনা নাই।

 কর্ম্মচারী। কত টাকায় হইবার সম্ভাবনা?

 দারোগা। সহস্র মুদ্রার কম নহে।

				 এই পাতা শেষ সম্পাদিত হয়েছে ১৪:১০টার সময়, ১১ জুন ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

